
Raja Punyanidhikritam Vishnu Stotram

ராஜா புண்யநிதி⁴க்ரு’தம் விஷ்ணுஸ்தோத்ரம்

ராஜா விஷ்ணுஸ்து விப்ரரூபம் துஷ்டாவ ப்ரேமவிஹ்வல: ।
நமஸ்தே மே ஸுதாநாத²! ப்ரஸீத³ கமலாபதே ॥ 46॥
விப்ரரூப நமஸ்துப்⁴யமபராத⁴ம் க்ஷமஸ்வ மே ।
நமஸ்தே புண்ட³ரீகாக்ஷ சக்ரபாணே ஶ்ரிய:பதே ॥ 47॥
நம:ஶ்ரீவத்ஸசிஹ்நாய நம: கௌஸ்துப⁴தா⁴ரிணே ।
பார்வதீபதயே துப்⁴யம் லக்ஷ்மீஶாய நமோநம:॥ 48॥
மாணிகீபதயே ப்ரபா⁴நாதா²ய விஷ்ணவே நம: ।
ஶ்ரீநிவாஸாய ஶ்ரீக்ரு’ஷ்ணநாராயணாய தே நம:॥ 49॥
பத்³மேஶாய பத்³மாவதீஸ்வாமிநே ஹரயே நம: ।
பத்³மிநீஶாய க்ரு’ஷ்ணாய பா⁴ர்க³வீஶாய தே நம:॥ 50॥
நாராயணாய ராமாய ஸீதாயா: பதயே நம: ।
ஸரஸ்வதீபதயே தே க³ங்கா³யா:ஸ்வாமிநே நம:॥ 51॥
விரஜாயா: பதயே தே ஶ்ரீது³ர்கா³பதயே நம: ।
மத்ஸுதாபதயே ஹம்ஸாமஞ்ஜுளாபதயே நம:॥ 52॥
க்ரு’ஷ்ணவிப்ராத்மநே துப்⁴யம் ஹ்ரு’த³ந்தராத்மநே நம: ।
த³யாமூர்தே நமஸ்துப்⁴யம் கம்ப⁴ராபதயே நம:॥ 53॥
நமோ த்⁴வஜத⁴நுர்மத்ஸ்யஶூலஹஸ்தாய தே நம: ।
ஸ்வஸ்திவரத³ஹஸ்தாய காந்தரூபாய தே நம:॥ 54॥
மயா நிக³ட³பாஶாப்⁴யாம் ப³த்³த⁴ஸ்த்வம் பரமேஶ்வர ।
அஜாநதஸ்தே ப⁴க்தஸ்ய த்வபராதா⁴ந் க்ஷமஸ்வ மே ॥ 55॥
ஏவம் ஸ்துத்வா க்ரு’ஷ்ணநாராயணம் ஶ்ரீபுருஷோத்தமம் ।
பாத³யோ: பதித: பஶ்சால்லக்ஷ்மீம் துஷ்டாவ வைஷ்ணவீம் ॥ 56॥
நம: க்ரு’பாஸ்வரூபாயை ஸ்வலப்³தா⁴யை நமோ நம: ।

நம:ஸுதாஸ்வரூபாயை தி³வ்யதே³வ்யை நமோ நம:॥ 57॥
கூ³ட⁴தந்வ்யை க்ரு’ஷ்ணநாராயணபத்ந்யை ச தே நம: ।
விஷ்ணுவக்ஷோநிவாஸாயை கமலாயை நமோ நம:॥ 58॥
ராதா⁴யை ச ஸரஸ்வத்யை பத்³மிந்யை தே நமோ நம: ।
து³ர்கா³யை ச மஹாலக்ஷ்ம்யை ஶாரதா³யை ச தே நம:॥ 59॥
க³ங்கா³யை ச துலஸ்யை ச வ்ரு’ந்தா³யை தே நமோ நம: ।
பத்³மாவத்யை ச பா⁴ர்க³வ்யை கம்ப⁴ராயை ச தே நம:॥ 60॥
ஸித்³த்⁴யை புஷ்ட்யை ஸ்வதா⁴யை ச ஸ்வாஹாயை ஸததம் நம: ।
த³க்ஷிணாயை மங்க³ளாயை பார்வத்யை ச ஶ்ரியை நம:॥ 61॥
மாணிக்யாயை ப்ரபா⁴யை ச லலிதாயை ச தே நம: ।
ஜயாயை ஜாநகீதே³வ்யை த்³ரோபத்³யை தே நமோ நம:॥ 62॥
நாராயண்யை ச ஸந்த்⁴யாயை ஷஷ்ட்²யை தே³வ்யை நமோ நம: ।
மாத்ரு’காயை ச க்ரு’ஷ்ணாயை மஞ்ஜுளாயை நமோ நம:॥ 63॥
ஶ்ரத்³தா⁴மேதா⁴பூ⁴திதா⁴த்ரீஹம்ஸாக்²யாயை ச தே நம: ।
த⁴ரண்யை ஸர்வவித்³யாயை பு³த்³த்⁴யை கோ³ப்யை நமோ நம:॥ 64॥
ப்ரக்ரு’த்யை தே ஜக³ந்மாத: புத்ர்யை பூ⁴யோ நமோ நம: ।
புத்ரீபா⁴வே மயா சாதி⁴க்ஷிப்தம் வா ஶாஸநம் க்ரு’தம் ॥ 65॥
த்வங்காரகரணம் லக்ஷ்மி!க்ஷமஸ்வ மம ஸர்வதா² ।
லோகா வாம் ஶிஶவ:ஸர்வே ஜக³தாம் பிதரௌ யுவாம் ॥ 66॥
ஸுதாபராத: ⁴ க்ஷந்தவ்ய: பித்ரு’ப்⁴யாம் ச ப்ரஸீத³தம் ।
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 438-

அத்⁴யாயாந்தர்க³தம்
ராஜா புண்யநிதி⁴க்ரு’தம் விஷ்ணுஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 438/46-66॥

